
 

Տեխնիկական առաջադրանք 

 

1. Անվանում 

       Հայաստանի Հանրապետության Ազգային Ժողովի այցելությունների կենտրոնի հիմնանորոգման 

շինարարական աշխատանքների նախագծանախահաշվային փաստաթղթերի փաթեթի մշակում։ 

 

2. Ծրագրի անվանում 

       ՄԱԶԾ-ի «Նոր Հայաստան՝ ժամանակակից խորհրդարան» ծրագիր։ 

 

3. Ծրագրի նկարագիր 

       ՄԱԶԾ-ի «Նոր Հայաստան՝ ժամանակակից խորհրդարան» ծրագիրը  կոչված է ամրապնդելու 

Ազգային Ժողովը իր իսկ կառավարման համակարգում, իր նոր և սկզբունքորեն բարելավված դերում` 

օրենսդրական, վերահսկողական և ներկայացուցչական հիմնական գործառույթներն իրականացնելիս: 

Ծրագիրը երկարաժամկետ նպատակ ունի բարձրացնել խորհրդարանի՝ որպես քաղաքականություն 

մշակող ինստիտուտի ընդհանուր արդյունավետությունը։ 

       Ծրագիրը նախագծված է աջակցելու նորընտիր Ազգային Ժողովին՝ ժամանակակից կառավարման 

գործիքների առավելությունից օգտվելու համար, որոնք կենտրոնացած են խորհրդարանական 

ընդլայնված կարողությունների և գործունեության որակի, թափանցիկության, ներառականության և 

գենդերային հավասարության քաղաքականության վրա։ 

 

4. Աշխատանքի շրջանակը և բովանդակությունը 

       ՄԱԶԾ-ի «Նոր Հայաստան՝ ժամանակակից խորհրդարան» ծրագրի շրջանակներում նախատեսվում 

է Հայաստանի Հանրապետության Ազգային Ժողովի այցելությունների կենտրոնի հիմնանորոգման 

շինարարական աշխատանքների նախագծանախահաշվային փաստաթղթերի փաթեթի մշակում։ 

 

5. Ընդհանուր պահանջներ  

• Նախագծող կազմակերպությունը պետք է իրականացնի այցելություն Հայաստանի 

Հանրապետության Ազգային Ժողովի այցելությունների կենտրոն` ծանոթանալու տարածքին, 

կատարելու համապատասխան չափումներ և հետազոտություններ։ 

• Նախագիծը և նրանում կատարված բոլոր տեխնիկական լուծումները պետք է 

համապատասխանեն ՀՀ շինարարական նորմերին և ստանդարտներին։ 

• Նախագիծը և նրանում կատարված բոլոր տեխնիկական լուծումները պետք է 

համապատասխանեն ՀՀ բնապահպանական նորմերին և հնարավորինս զերծ լինեն բնությունը 

վնասելուց։ 

• Նախագծողը պարտավոր է ապահովել առաջարկվող նախագծանախահաշվային 

փաստաթղթերի ՀՀ սահմանված կարգերով համապատասխան քաղաքաշինական 

փորձաքննություն։ 



 

• Մինչ համապատասխան փորձաքննություն անցնելը նախագծողը պետք է այն քննարկի և 

համաձայնեցնի ծրագրի ղեկավարի, փորձագետների և այլ շահագրգիռ կողմերի հետ։ 

• Ավարտված նախագիծը պետք է լինի ճշգրիտ, մանրամասն, ներկայացվի էլեկտրոնային և 

թղթային տարբերակներով։ 

• Նախագծողը պարտավոր է պահպանել և վերականգնել կառույցի գեղագիտական, պատմական 

և ճարտարապետական արժեք ներկայացնող բոլոր տարրերը։ 

 

6. Ընդհանուր նկարագրություն 

1. Շինարարության նկարագիրը Հիմնանորոգում / տարածքի բարեկարգում 

2. Առաջին և երկրորդ հարկերի 

հիմնանորոգման մակերեսը 

Շուրջ 329,3 ք/մ 

3. Բարեկարգվող տարածքի մակերեսը Շուրջ 30 ք/մ 

4. Անհրաժեշտ սենյակների կազմը Համաձայն կից ներկայացված հավելվածի 

 

7. Նախագծման ելակետային տվյալներ 

• Առաջին և երկրորդ հարկերի սենյակների կազմը համաձայն Հավելված 2-ի  

• Անշարժ գույքի սեփականության վկայականի լուսապատճեն Հավելված 3 

 

8. Նախագծման առաջադրանք 

       Տարածքի հիմնանորոգման համար նախագծերում ընդգրկել հետևյալ աշխատանքները. 

• Հիմնանորոգվող և բարեկարգվող մասերի մանրամասն չափագրություններ: 

• Նախատեսել գոյություն ունեցող սենյակների վերահատակագծում, համաձայն սույն 

նախագծային առաջադրանքին կից Հավելված 2-ի: 

• Քանդման աշխատանքների և չափագրման մանրամասն գծագրեր, քանդվող նյութերի 

մասնագրեր: 

• Հիմնանորոգվող մասերի ճարտարապետաշինարարական, կոնստրուկտորական, ինչպես նաև 

ինժեներական ներքին ցանցերի աշխատանքային գծագրերի մշակում` (ջրամատակարարում, 

կոյուղի, էլեկտրամատակարարում, օդորակում, օդափոխություն, ջեռուցում և թույլ լարման 

ցանցեր): 

• Նախատեսվող շինարարական աշխատանքների համար տեխնիկական մասնագրերի 

պատրաստում, որտեղ պետք է ներառվեն շինարարության համար հիմք հանդիսացած նյութերի 

տեխնիկական բնութագրերը` օրենսդրությամբ սահմանված կարգով: 

• Իրականացնել շենքի տեխնիկական վիճակի մասին սեյսմիկ ուսումնասիրություն՝ բացումներով 

և ստուգող գործիքներով, ներկայացնել եզրակացությունը: Սեյսմազինվածության բարձրացման 

կամ ուժեղացման աշխատանքները նախատեսել համաձայն սեյսմիկ եզրակացության և ՀՀ-ում 

գործող շինարարական նորմերի: 



 

• Նախատեսել հիմնական պատերից, առաստաղներից գաջի և ցեմենտ-ավազե սվաղի քանդում: 

• Նախատեսել գոյություն ունեցող միջնապատերի քանդում և նորերի կառուցում: Նոր ձևավորվող 

աշխատասենյակների միջնորմները նախատեսել անթափանց ապակուց կամ առաջարկել այլ 

լուծումներ։ 

• Նոր կառուցվող պատերին նախատեսել գաջի սվաղ և հարդարել լատեքսային, լվացվող, 

դեկորատիվ ներկերով՝ ծեփամածիկային ենթաշերտերով։ Սանհանգույցների և լվացարանային 

հատվածների պատերը սալիկապատել կամ առաջարկել այլ նյութեր։ 

• Առաջին և երկրորդ հարկերի միջանցքներում ու սենյակներում նախատեսել բետոնե լցնովի 

ծածկույթով հատակներ կամ առաջարկել այլ նյութեր, իսկ սանհանգույցներում՝ խեցեսալիկներ։ 

Ինչպես նաև նախատեսել սանհանգույցների հատակների ջրամեկուսացման միջոցառումներ։ 

• Առաստաղները հարդարել լատեքսային, լվացվող, դեկորատիվ ներկերով՝ ծեփամածիկային 

ենթաշերտերով, իսկ սանհանգույցներում նախատեսել կախովի պլաստմասսե կամ այլ 

նյութերով առաստաղներ։ Բոլոր սենքերում առաջարկել առաստաղների ճարտարապետական 

լուծումներ։ 

• Նախատեսել գոյություն ունեցող փայտե պատուհանների վերանորոգում կամ փոխարինում 

փոշեներկված ալյումինե պատուհաններով, ներառյալ ներքին և անհրաժեշտության դեպքում 

արտաքին ցինկապատ թիթեղով պատուհանագոգերը: Նախատեսել ուղղահայաց 

շերտավարագույրեր։ 

• Նախատեսել ներքին (ալյումինե պրոֆիլներից, ՄԴՖ-ից, փայտից կամ առաջարկվող այլ 

նյութերից) դռների տեղադրում, ներառյալ դռների սահմանափակիչները: Անհրաժեշտության 

դեպքում նախատեսել նաև դռների հիդրավլիկ զսպանակիչներ։ 

• Նախատեսել արտաքին փայտե դռների վերանորոգում։ 

• Նախատեսել գոյություն ունեցող պատուհանային ճաղավանդակների փոխարինում՝ նոր, 

դեկորատիվ ճաղավանդակներով։ 

• Առաջին հարկում ապահովվել սակավաշարժ հաշմանդամ խմբերի տեղաշարժը և տվյալ խմբերի 

համար նախատեսել սանհանգույցներ։ 

• Վերականգնել և պահպանել  ջեռուցման մարտկոցները քողարկող մետաղական 

ճաղավանդակները, ինչպես նաև որոշ հատվածներում վերարտադրել նմանատիպ 

ճաղավանդակներ։ 

• Նախատեսել աստիճանավանդակների փայտե կամ մետաղական բազրիքների տեղադրում։ 

• Անհրաժեշտության դեպքում գոյություն ունեցող ջեռուցման կաթսան փոխարինել նորով։ 

Փոխարինման դեպքում նախատեսել լոկալ, գազային երկկոնտուրանի «Տուրբո» տեսակի կաթսա՝ 

պոլիպրոպիլենային խողովակներով և փոշեներկված ալյումինե մարտկոցներով։ 

• Անհրաժեշտության դեպքում նախատեսել ներքին ջրամատակարարման և ջրահեռացման 

ցանցերի փոխարինում։ Սանհանգույցներում տեղադրել լվացարաններ, զուգարանակոնքեր, 

ձեռքի չորացման սարք և այլ անհրաժեշտ պարագաներ։ 



 

• Էլեկտրասնուցումը իրականացնել գոյություն ունեցող էլեկտրական վահանակից և 

սենյակներում նոր մոնտաժվող համակարգի բաժանման տուփերից։ Նախատեսել ներքին 

էլեկտրամատակարարման նոր համակարգ, բացհանման ճանապարհներին մոնտաժել 

էվակուացիոն լուսավորություն։ 

• Անհրաժեշտության դեպքում նախատեսել հակահրդեհային ահազանգման համակարգ՝ 

համալրված տվիչներով և հրդեհի ձեռքի ազդարարիչով: Հրդեհային անվտանգության 

կանոններին համաձայն նախատեսել կրակմարիչների տեղադրում և իրականացնել 

հրդեհաշիջման համակարգ։ 

• Նախատեսել համակարգչային և հեռախոսային ներքին ցանցեր։ 

• Անհրաժեշտության դեպքում նախատեսել անվտանգության համակարգ և տեսահսկման 

սարքավորումներ՝ անվտանգության շարժման տվիչներով։ 

• Անհրաժեշտության դեպքում նախատեսել տարածքների դռների ավտոմատ և քարտային 

բացման համակարգեր։ 

• Անհրաժեշտության դեպքում նախատեսել օդափոխության արտածման և ներածման 

համակարգեր։ 

• Բոլոր սենքերի համար նախատեսել անհրաժեշտ ցուցանակներ։ 

• Նախատեսել շենքի մերձակա տարածքի բարեկարգում, իրականացնելով նոր պաշտպանիչ 

սալվածք և մակերեսային ջրահեռացման համակարգ։ Գոյություն ունեցող վնասված 

եզրաքարերը և ջրհավաք գոտու ճաղավանդակները փոխարինել նորով։ 

• Նախատեսել գոյություն ունեցող տանիքի ծածկույթի և կավարամածի փոխարինում նորով։ 

• Իրականացնել բոլոր սենքերի և ընդհանուր շենքի եռաչափ մոդելավորում` 

ճարտարապետական լուծումներով, գունային և հարդարման նյութերի առկայությամբ և 

համաձայնեցնել պատվիրատուի հետ։ 

• Մշակել բոլոր սենքերի ինտերիերի մանրամասն նախագիծ` օգտագործելով տարածքի 

ճարտարապետությանը բնորոշ և ժամանակակից դետալներ։ Ինտերիերի նախագիծը 

համաձայնեցնել պատվիրատուի հետ։ 

• Ինտերիերի նախագծում նախատեսել պատերի փռվածքներ, առաստաղների և հատակների 

աշխատանքային գծագրեր։ Ինչպես նաև ներկայացնել նախատեսվող կահույքի սխեմաները։ 

• Ներկայացնել ներքին տարածքների անիմացիոն տեսահոլովակ՝ գունային և հարդարման 

նյութերի առկայությամբ, ինչպես նաև հոլովակում արտահայտել մարդկանց մուտքը, ելքը և 

ազատ տեղաշարժը բոլոր սենքերում։ 

9. Նախագծի կազմը 

• Ճարտարապետական, կոնստրուկտորական և ինժեներական մասեր, շինարարության 

կազմակերպման նախագիծ, գլխավոր հատակագիծ, տարածքի բարեկարգման գծագիր, 



 

հիմնական սենքերի ինտերիերի նախագիծ, հիմնանորոգվող հատվածների մանրամասն 

չափագրության գծագրեր, բացատրագրեր յուրաքանչյուր մասի համար, մասնագրեր, 

հատակագծեր, կտրվածքներ, պրոֆիլներ, հանգույցներ, կահավորման մանրամասն գծագրեր, 

ըստ նախագծի իրականացվող աշխատանքների մանրամասն ծավալներ, այդ թվում 

ծավալաթերթի տեսքով նախահաշիվ և աշխատանքների իրականացման ժամանակացույց: 

Ինչպես նաև ճարտարապետական մասում ներառել բոլոր սենքերի եռաչափ մոդելավորված 

գունապատկերներ և անիմացիոն տեսահոլովակ։ 

• Անհրաժեշտության դեպքում իրականացնել երկրաբանական հետազոտություն և գեոդեզիական 

հանույթ։ 

• Նախագիծը և նախահաշիվը ներկայացնել` անցած ՀՀ սահմանված կարգերով 

համապատասխան քաղաքաշինական փորձաքննություն 

• Նախագիծը համաձայնեցնել ՀՀ ԱԻՆ հակահրդեհային պետական տեսչության և բոլոր այլ 

շահագրգիռ կողմերի հետ։ 

• Նախագիծը և նախագծի կազմը իրականացնել համաձայն ՀՀ-ում գործող քաղաքաշինական 

նորմատիվ իրավական ակտերի։ 

 

10. Այլ պահանջներ 

• Նախագիծը ներկայացնել 6 օրինակից հայերեն և անգլերեն լեզուներով, թղթային և էլեկտրոնային 

PDF, DWG կամ PLN տարբերակներով։ 

• Նախահաշիվը ներկայացնել 2 թղթային օրինակից հայերեն և անգլերեն լեզուներով, 

միաժամանակ ծավալաթերթ էլեկտրոնային Excel տարբերակով։ 

• Ներկայացնել շինարարական աշխատանքներին, նյութերին և սարքավորումներին 

ներկայացվող երաշխիքային ժամկետների պահանջները։ 

• Ներկայացնել շինարարական մրցույթին անհրաժեշտ որակավորման չափանիշները 

(աշխատուժ, լիցենզիա, մեք. մեխանիզմ)։ 

• Նախագծման առաջադրանքին կցվում են բոլոր անհրաժեշտ փաստաթղթերը։ 

 

11. Ինստիտուցիոնալ կարգավորումներ 

• Կատարողը պետք է անմիջականորեն աշխատի և ուղղակիորեն հաշվետու լինի Ծրագրի 

ղեկավարին, ինչպես նաև պետք է աշխատի ՄԱԶԾ «Նոր Հայաստան՝ ժամանակակից 

խորհրդարան» ծրագրի փորձագետների հետ սերտ համագործակցությամբ: 

• Կատարողը պետք է ներկայացնի ՄԱԶԾ-ին ավարտական հաշվետվություն: 

• Կատարողը պետք է համագործակցի Հայաստանի Հանրապետության Ազգային Ժողովի 

լիազորված անձի հետ առաջադրանքի ամբողջ ընթացքում։ 

12. Նախագծանախահաշվային աշխատանքի տևողություն 

       90 օրացուցային օր: 

 



 

13. Նախագծանախահաշվային աշխատանքների փուլեր 

• ԱՌԱՋԻՆ ՓՈՒԼ – Շենքի սեյսմիկ ուսումնասիրություն, չափագրություններ, 

առաջադրանքով սահմանված հետազոտություններ, էսքիզային առաջարկի մշակում և 

համաձայնեցում պատվիրատուի հետ։ Ինչպես նաև ՀՀ օրենսդրությամբ սահմանված կարգով 

ճարտարապետահատակագծային առաջադրանքի ձեռք բերում՝ ՀՀ Ազգային Ժողովի 

պատասխանատու անձանց և ՄԱԶԾ փորձագետների հետ սերտ համագործակցությամբ։ 

• ԵՐԿՐՈՐԴ ՓՈՒԼ – Բոլոր բաժինների ավարտական աշխատանքային գծագրերի և 

անիմացիոն տեսահոլովակի մշակում և համաձայնեցում պատվիրատուի հետ։ 

• ԵՐՐՈՐԴ ՓՈՒԼ – Նախագծանախահաշվային փաստաթղթերի փաթեթի համապատասխան 

քաղաքաշինական փորձաքննություն և հաստատում բոլոր շահագրգիռ կողմերի՝ պետական 

համապատասխան մարմինների հետ։ 

 

14. Աշխատանքի վայր 

       Հայաստանի Հանրապետություն, քաղաք Երևան 

 

15. Կատարողի որակավորում 

Գնառաջարկը պետք է ներառի հետևյալ փաստաթղթերը. 

• Լիցենզիա 

Քաղաքաշինական փաստաթղթերի ինժեներական բաժինների մշակում (բացառությամբ 

կոնստրուկտորական մասի, ինչպես նաև շինարարության թույլտվություն չպահանջող 

աշխատանքների) 

ԼԻՑԵՆԶԻԱՅԻ ՆԵՐԴԻՐՆԵՐ 

(նույն լիցենզիայի անբաժանելի մաս հանդիսացող համապատասխան ոլորտի աշխատանքներն 

իրականացնող պատասխանատու անձանց) 

1.  

բնակելի, հասարակական, արտադրական շենքերի ու շինությունների նախագծային 

փաստաթղթերի՝ էլեկտրամատակարարման, էլեկտրալուսավորման ներքին և արտաքին 

ցանցեր 

2.  
բնակելի, հասարակական, արտադրական շենքերի ու շինությունների նախագծային 

փաստաթղթերի՝ ջրամատակարարման և ջրահեռացման ներքին և արտաքին ցանցեր 

3.  
բնակելի, հասարակական, արտադրական շենքերի ու շինությունների նախագծային 

փաստաթղթերի՝ օդափոխության, ջեռուցման և օդի լավորակման համակարգեր 

4.  
կապի օբյեկտների նախագծային փաստաթղթերի՝ հեռահաղորդակցության և 

ազդանշանային համակարգեր 

 

 

• Աշխատանքային ռեսուրս 



 

Հ/Հ Մասնագիտական 

որակավորում 

Հիմնական 

աշխատակազմի 

նվազագույն  

թվաքանակ 

ՀՀ կառավարության 27.12.2018թ. N 

1533-Ն որոշման հիման վրա տրվող 

լիցենզիայի տեսակներ՝ ըստ 

ներդիրների և «Ճարտարապետական 

գործունեության մասին» ՀՀ օրենքի 

շրջանակներում տրվող արտոնագրեր, 

որպես մասնագիտական 

որակավորումը հավաստող և 

մասնակցի կողմից պարտադիր 

ներկայացման ենթակա այլ 

փաստաթղթեր 

Գործունեության 

ոլորտը և 

կատարած 

աշխատանքը 

Քաղաքաշինական փաստաթղթերի ճարտարապետական և կոնստրուկտորական  բաժինների մշակման 

համար պահանջվող մասնագետներ 

1 Ճարտարապետի 

որակավորմամբ 

բարձրագույն 

կրթություն 

/ծրագրի 

ղեկավար/ 

1 1. Ճարտարապետական ինքնուրույն 

մասնագիտական գործունեություն 

իրականացնելու բարձրագույն 

դասի «Ա» ենթադասի արտոնագրի 

առկայություն 

համանման 

քաղաքաշինական 

փաստաթղթերի 

ճարտարապետական 

մասի մշակման 

աշխատանքների 

առնվազն 3 տարվա 

աշխատանքային 

փորձ 

2 Ճարտարապետի 

որակավորմամբ 

բարձրագույն 

կրթություն 

1 Արտոնագրի առկայությունը 

պարտադիր չէ, աշխատանքը 

ենթադրվում է իրականացնել 

արտոնագրված  ճարտարապետի 

ենթակայությամբ 

համանման  

քաղաքաշինական 

փաստաթղթերի 

ճարտարապետական 

մասի մշակման 

աշխատանքների 

առնվազն 3 տարվա 

աշխատանքային 

փորձ 

3 Ինտերիեր 

դիզայների 

որակավորմամբ 

բարձրագույն 

կրթություն 

 Աշխատանքը ենթադրվում է 

իրականացնել արտոնագրված  

ճարտարապետի ենթակայությամբ 

համանման  

քաղաքաշինական 

փաստաթղթերի 

ինտերիեր դիզայնի 

մասի մշակման 

աշխատանքների 

առնվազն 3 տարվա 

աշխատանքային 

փորձ 

4 

 

Ճարտարագետ-

շինարարի 

որակավորմամբ 

բարձրագույն 

կրթություն 

 

1 Ճարտարագետ-կոնստրուկտորի 

ինքնուրույն մասնագիտական 

գործունեություն իրականացնելու 

բարձրագույն դասի «Ա1» ենթադասի 

արտոնագրի առկայություն 

համանման  

քաղաքաշինական 

փաստաթղթերի 

կոնստրուկտորական 

մասի մշակման 

առնվազն 3 տարվա 

աշխատանքային 

փորձ 



 

Քաղաքաշինական փաստաթղթերի ինժեներական բաժինների մշակման (բացառությամբ 

կոնստրուկտորական մասի, ինչպես նաև շինարարության թույլտվություն չպահանջող աշխատանքների) 

համար պահանջվող մասնագետներ 

1 Ճարտարագետ-

էներգետիկի 

որակավորմամբ 

բարձրագույն 

կրթություն 

1 բնակելի, հասարակական, 

արտադրական շենքերի ու 

շինությունների նախագծային 

փաստաթղթերի՝ օդափոխության, 

ջեռուցման և օդի լավորակման 

համակարգերի ներդիր 

քաղաքաշինական 

փաստաթղթերի 

համանման 

ինժեներական 

բաժինների մշակման 

առնվազն 3 տարվա 

աշխատանքային 

փորձ 

2 Ճարտարագետ-

էլեկտրիկի 

որակավորմամբ 

բարձրագույն 

կրթություն 

1 բնակելի, հասարակական, 

արտադրական շենքերի ու 

շինությունների նախագծային 

փաստաթղթերի՝ 

էլեկտրամատակարարման, 

էլեկտրալուսավորման ներքին և 

արտաքին ցանցերի ներդիր 

քաղաքաշինական 

փաստաթղթերի 

համանման 

ինժեներական 

բաժինների մշակման 

առնվազն 3 տարվա 

աշխատանքային 

փորձ 

3 Ճարտարագետ-

հիդրոտեխնիկի 

որակավորմամբ 

բարձրագույն 

կրթություն 

1 բնակելի, հասարակական, 

արտադրական շենքերի ու 

շինությունների նախագծային 

փաստաթղթերի՝ ջրամատակարարման և 

ջրահեռացման ներքին և արտաքին 

ցանցերի ներդիր 

քաղաքաշինական 

փաստաթղթերի 

համանման 

ինժեներական 

բաժինների մշակման 

առնվազն 3 տարվա 

աշխատանքային 

փորձ 

4 Կապի ցանցերի և 

հաղորդակցման 

համակարգերի 

մասնագետի 

որակավորմամբ 

բարձրագույն 

կրթություն 

1 կապի օբյեկտների նախագծային 

փաստաթղթերի՝ 

հեռահաղորդակցության և 

ազդանշանային համակարգերի ներդիր 

քաղաքաշինական 

փաստաթղթերի 

համանման 

ինժեներական 

բաժինների մշակման 

առնվազն 3 տարվա 

աշխատանքային 

փորձ 

 

• Գնային առաջարկ՝ ներկայացված զրոյական ԱԱՀ-ով 

  



 

Հավելված 2 

 

Հայաստանի Հանրապետության Ազգային Ժողովի այցելությունների կենտրոնի 

հիմնանորոգման շինարարական աշխատանքների նախագծանախահաշվային փաստաթղթերի 

փաթեթի մշակում  

 

ԱՌԱՋԻՆ ՀԱՐԿ 

Հ/Հ ՍԵՆՅԱԿՆԵՐԻ ԱՆՎԱՆՈՒՄ ՍԵՆՅԱԿՆԵՐԻ 

ՔԱՆԱԿ 

ՄՈՏԱՎՈՐ ՄԱԿԵՐԵՍ 

Ք/Մ 

  1. Հիմնական մուտք / ընդունարան 1 սենք 51,4 

  2. Հիմնական անցակետ 1 սենք 26,3 

  3. Աշխատասենյակ N1 1 սենք 8,9 

  4. Աշխատասենյակ N2 1 սենք 10.1 

  5. Հանդիպումների սենյակի նախամուտք 1 սենք 13,3 

  6. Միջանցք և աստիճանավանդակ 1 սենք 19,4 

  7․ Հանդիպումների սենյակ N1 1 սենք 30,6 

  8․ Հանդիպումների սենյակ N2 1 սենք 29,6 

  9․ Աշխատակազմի նախամուտք 1 սենք 3,1 

  10․ Հանդիպումների սենյակների միջանցք 2 սենք 2,9 

  11․ Սանհանգույց 2 սենք 2,9 

ԸՆԴՀԱՆՈՒՐ ՄԱԿԵՐԵՍ Շուրջ 204,3 քմ 

 

ԵՐԿՐՈՐԴ ՀԱՐԿ 

1. Միջանցք և աստիճանավանդակ 1 սենք 35,9 

2. Ընդհանուր աշխատասենյակ N1 1 սենք 45,5 

3. Ընդհանուր աշխատասենյակ N2 1 սենք 24,5 

4. Խոհանոցային հատված 1 սենք 10,9 

5. Սանհանգույց 2 սենք 4,1 

ԸՆԴՀԱՆՈՒՐ ՄԱԿԵՐԵՍ Շուրջ 125 քմ 

 

ՀԱՐԿԵՐԻ ԸՆԴՀԱՆՈՒՐ ՄԱԿԵՐԵՍԸ Շուրջ 329,3 քմ 

